	Hawliau a Chyfrifoldebau Ar-lein: 
Dyma'n hamser ni i gael gwrandawiad!



Y Gynulleidfa Darged
Cyfnodau Allweddol 3 a 4

Nod y Wers
Paratoi disgyblion ar gyfer cyflwyno'u Siarter Hawliau a Chyfrifoldebau Ar-lein i'r penderfynwyr yn eu hysgol; bydd y disgyblion yn ystyried beth maent yn teimlo yw eu hawliau a'u cyfrifoldebau yn y byd ar-lein. Mae cynllun y wers yn annog disgyblion i ganfod a ydynt yn teimlo bod yr hawliau a'r cyfrifoldebau hyn yn cael eu cynnal ai peidio ar hyn o bryd gan y gwasanaethau ar-lein y maent yn eu defnyddio, y llywodraeth, ysgolion, eu rhieni a'u cyfoedion. Bydd cynllun y wers hefyd yn helpu'r bobl ifanc i adnabod beth yw eu rôl o ran gwneud y rhyngrwyd yn lle mor wych ac mor ddiogel ag sy'n bosibl.  
 
Amcanion Dysgu
· Bydd y disgyblion yn nodi ac yn trafod eu hawliau a’u cyfrifoldebau ar-lein.
· Bydd y disgyblion yn trafod ac yn gweithio gyda'i gilydd i greu siarter sy'n amlinellu eu credoau ynglŷn â gweithgarwch ar-lein.
· Bydd y disgyblion yn pwyso a mesur a yw'r credoau hyn yn cael eu cefnogi, a byddant yn gwneud argymhellion o ran beth yn rhagor y gellid ei wneud.

Cysylltau â'r Cwricwlwm Cenedlaethol 
	Maes Cwricwlwm
	Meysydd: Dylid addysgu'r disgyblion ynglŷn â'r canlynol… 

	Cyfnod Allweddol 3:
	

	TGCh
	Iechyd, diogelwch ac amddiffyn plant
Dylid addysgu’r disgyblion sut i ddefnyddio TGCh yn gyfforddus, yn ddiogel ac yn gyfrifol, ac ystyried y peryglon a’r risgiau yn eu
gweithgareddau. Dylent allu dilyn cyfarwyddiadau i leihau’r risg iddynt hwy eu hunain ac eraill gymaint ag sy’n bosibl, a deall
bod datgelu manylion personol yn medru eu rhoi nhw a phobl eraill mewn perygl.

	ABCh
	Sgiliau
Datblygu cyfathrebu
Dylid rhoi cyfleoedd i’r dysgwyr:
• wrando’n astud mewn gwahanol sefyllfaoedd ac ymateb yn briodol       
• cyfleu teimladau a safbwyntiau personol yn hyderus gan ddefnyddio ystod o ddulliau priodol    
• mynegi barn yn glir a chyfiawnhau safbwynt personol          
• cymryd rhan mewn dadleuon a phleidleisio ar faterion.
Datblygu TGCh
• defnyddio TGCh mewn modd diogel a
chyfrifol, gan ddilyn arferion diogel.
	Ystod
Dinasyddiaeth weithgar
Dylid rhoi cyfleoedd i’r dysgwyr:
• ddatblygu parch atynt hwy eu hunain ac at bobl eraill
• cyfranogi yn yr ysgol a’r gymuned ehangach
a deall:
• eu hawliau, e.e. Confensiwn y Cenhedloedd Unedig ar Hawliau’r Plentyn ac Ymestyn Hawliau
• sut y gall pobl ifanc leisio’u barn a dylanwadu ar y broses o wneud penderfyniadau

	Cymraeg   

	‘Cymraegyng Nghwricwlwm Cenedlaethol Cymru’ tudalen 16 - Llafaredd
Sgiliau – 1, 2, 3
Ystod – 4, 6

	Cyfnod Allweddol 4: 
	

	ABCh
	Sgiliau
Datblygu cyfathrebu    
Dylid rhoi cyfleoedd i’r dysgwyr:
• wrando’n graff mewn ystod o sefyllfaoedd ac ymateb yn briodol                
• cyfleu teimladau a safbwyntiau personol yn effeithiol mewn ystod eang o sefyllfaoedd gan ddefnyddio ystod o ddulliau priodol
• gwerthfawrogi safbwyntiau eraill, myfyrio yn eu cylch, a’u gwerthuso’n feirniadol. Datblygu TGCh
• defnyddio TGCh mewn modd diogel a chyfrifol, gan ddilyn arferion diogel.
Datblygu TGCh
• defnyddio TGCh mewn modd diogel, cyfrifol ac annibynnol, gan gydymffurfio â rheoliadau gwarchod data a gan ddilyn arferion diogel.
	Ystod
Dinasyddiaeth weithgar
Dylid rhoi cyfleoedd i’r dysgwyr:
• ddatblygu parch atynt hwy eu hunain ac at bobl eraill
• mynd ati i gyfranogi yn ymarferol yn y gymuned
a deall:
• egwyddorion y Datganiad Cyffredinol o Hawliau Dynol
• y cyfleoedd sydd ar gael i bobl ifanc  gymryd rhan yn y broses o wneud penderfyniadau ar lefel leol a chenedlaethol
• pwysigrwydd cael mynediad at wybodaeth ddiduedd, gan gynnwys y rhyngrwyd, a bod yn barod i herio’r safbwyntiau a ledaenir yn y cyfryngau

	Cymraeg  

	‘Cymraegyng Nghwricwlwm Cenedlaethol Cymru’ tudalen 31- Llafaredd
Sgiliau – 1, 2, 3
Ystod – 4, 6



	Amseriad: Amhenodol
Gweithgaredd penagored yw hwn, sy'n gallu cymryd cyn lleied/cymaint o amser ag y dymunir
	Trefniadaeth: Parau ar gyfer gweithgaredd 1 — y myfyrwyr i eistedd mewn cylch ar gyfer yr ymarfer penderfynu.


	Paratoi: Lawrlwytho ac argraffu copïau papur o Arolwg DRhD 2013. Argraffwch y cardiau ‘Graddio’ch Hawliau a’ch Cyfrifoldebau’ (mae'r rhain i'w cael yn y pecyn adnoddau ategol). 




Amlinelliad o'r Wers										
	Taniwr
	Cwblhau Arolwg y Diwrnod Rhyngrwyd Ddiogelach


	Gweithgaredd 1

	Graddio’ch hawliau a'ch cyfrifoldebau 

	Gweithgaredd 2
	Canolbwynt y bydysawd — dewis ein hawliau a'n cyfrifoldebau 


	Taniwr 
Cwblhau ein harolwg Hawliau a Chyfrifoldebau 2013. Gellir lawrlwytho hwn ar gyfer pob disgybl, a bydd yn galluogi'ch disgyblion i ddechrau meddwl am yr hyn sy'n bwysig iddynt o ran eu profiadau ar y rhyngrwyd, ac am eu credoau allweddol. 
Bydd ysgolion a gwblhaodd yr arolwg erbyn 31ain Hydref ac a'u cyflwynodd i'r UKSIC yn cael eu cynnwys yn Natganiad Credoau'r DU.
	Gweithgaredd 1:
Gofynnwch i'ch disgyblion, mewn parau, ddefnyddio'r ddalen ‘Graddio’ch Hawliau a’ch Cyfrifoldebau’ i drafod a dewis y 2 ddatganiad y maent yn teimlo gryfaf yn eu cylch. Yna dylai'r disgyblion dorri allan y ddau ddatganiad y maent wedi eu dewis. 

Gofynnwch i bob pâr ddod i flaen y dosbarth i ddarllen y 2 ddatganiad y maent wedi eu dewis; yna dylent lynu eu dewis ddatganiadau ar y bwrdd du. Os yw rhai disgyblion wedi dewis yr un datganiad, clystyrwch y dewisiadau gyda'i gilydd ar y bwrdd du.

	Gweithgaredd 2: 
Erbyn hyn, mae'n bosibl y bydd gennych rai datganiadau o hawliau a chyfrifoldebau y mae nifer o'ch disgyblion wedi eu dewis, ac eraill nad ydynt ond wedi cael eu dewis gan ychydig. Er mwyn cyfyngu eich rhestr i 10, rydym wedi dyfeisio'r gweithgarwch penderfynu a ganlyn.

Mae'r gweithgarwch hwn yn rhoi cyfle i'ch holl ddisgyblion drafod y datganiadau a phleidleisio arnynt; bydd hyn yn galluogi eich dosbarth i gytuno ar restr ar gyfer eu siarter. Cliriwch y desgiau a chreu cylch o gadeiriau. Gofynnwch i wirfoddolwr fynd i'r canol a darllen un o'r datganiadau i weddill y dosbarth. Caniatewch i'ch disgyblion drafod a ydynt o'r farn y dylai'r datganiad hwn fod yn rhan o'u siarter (gallwch chi neu'r gwirfoddolwr yn y canol hwyluso'r drafodaeth hon). Bydd gan yr holl ddisgyblion gyfle i bleidleisio ar y datganiad; po fwyaf y byddant yn cytuno, agosaf at y canol y byddant yn sefyll; os bydd disgybl yn anghytuno'n llwyr ac yn teimlo na ddylid cynnwys y datganiad hwn, gall aros ar ei eistedd. Ailadroddwch yr ymarfer hwn nes bod y dosbarth wedi cytuno ar y datganiadau terfynol sy'n ffurfio'u Siarter Hawliau a Chyfrifoldebau Ar-lein.

	Y Sesiwn Lawn — Galwad i weithredu!
[bookmark: _GoBack]Llywyddwch ddigwyddiad (e.e. gwasanaeth ysgol neu noson gyflwyniadau) lle gellir cyflwyno'ch siarter yn swyddogol i rieni'r disgyblion/llywodraethwyr yr ysgol/y pennaeth TGCh/y tîm uwch reolwyr. Cyfunwch hyn â “galwad am weithredu” sy'n dod gan y disgyblion eu hunain. H.y. ‘Dyma ein siarter, dyma beth yr ydym yn credu sydd ei angen i wneud y rhyngrwyd yn lle gwell a diogelach, ac felly dyma yr hoffem ei weld yn digwydd yn ein hysgol o ganlyniad. E.e. hoffem gael ein haddysgu am rwydweithio cymdeithasol saff; hoffem gael wythnos eDdiogelwch bob blwyddyn; hoffem i ddiogelwch rhyngrwyd fod yn rhan o'n gwersi ABGI; hoffem ddefnyddio mwy o dechnoleg yn ein gwersi’, etc. Anogwch eich disgyblion i bennu cyrchnodau ystyrlon, realistig a chyraeddadwy i lywodraethwyr yr ysgol / y Tîm Uwch Reolwyr eu trafod a gweithredu arnynt.

Beth am ymuno â'n hymgyrch gefnogi genedlaethol, ac anfon lluniau o'ch siarter atom (i kidsmart@childnet.com)? Gallai'r llun fod o bennaeth eich ysgol yn dal arwydd sy'n dangos yr alwad i weithredu. e.e. “Yn ein hysgol byddwn...yn addysgu ynglŷn â rhwydweithio cymdeithasol saff”. Gallwch drydar eich llun i @Childnet a defnyddio'r hashtag #SID2013

